Հիմնավորում
«Հայաստանի Հանրապետության կառավարության 2024 թվականի հունվարի 25-ի թիվ 113-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակը Հայաստանի Հանրապետությունում հաշվառված մշտական հաստատությունների համար Հայաստանի Հանրապետության կառավարության 2024 թվականի հունվարի 25-ի թիվ 113-Ն որոշմամբ սահմանված արտոնություններից օգտվելու համար հարկային մարմին դիմում ներկայացնելու ժամկետի երկարաձգումն է:
1. Կարգավորման հարաբերությունների ներկա վիճակը և առկա խնդիրները. ՀՀ կառավարության 2024 թվականի հունվարի 25-ի N 113-Ն որոշման 1-ին հավելվածի 9-րդ կետով սահմանված է, որ նույն հավելվածով սահմանված հարկային արտոնություններից օգտվելու համար մշտական հաստատությունը մինչև 2024 թվականի հունիսի 30-ը արտոնությունից օգտվելու յուրաքանչյուր ժամանակաշրջանի համար թղթային եղանակով դիմում է ներկայացնում հարկային մարմին:
Խնդիրն այն է, որ մշտական հաստատությունները Կառավարության վերոնշյալ որոշմամբ սահմանված արտոնություններից օգտվելու դիմումներ ներկայացնելու համար ունեցել են ընդամենը վեց ամիս ժամանակ, և նշյալ ժամանակահատվածը բավարար չի եղել որոշմամբ սահմանված արտոնություններից օգտվելու դիմումները ներկայացնելու համար: Արդյունքում, Հայաստանի Հանրապետությունում հաշվառված որոշ մշտական հաստատությունների մոտ առաջացել են լրացուցիչ հարկային պարտավորություններ։
1. Առկա խնդիրների առաջարկվող լուծումները. Նախագծով առաջարկվում է մինչև 2025 թվականի դեկտեմբերի 31-ը հետաձգել ՀՀ կառավարության 2024 թվականի հունվարի 25-ի N 113-Ն որոշմամբ սահմանված՝ հարկային արտոնություններից օգտվելու համար հարկային մարմին դիմումներ ներկայացնելու ժամկետը:
1. Կարգավորման առարկան. Նախագծի կարգավորման առարկան ՀՀ կառավարության 2024 թվականի հունվարի 25-ի N 113-Ն որոշմամբ սահմանված՝ հարկային արտոնություններից օգտվելու համար հարկային մարմին դիմումներ ներկայացնելու ժամկետն է:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է Ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է հետաձգել ՀՀ կառավարության 2024 թվականի հունվարի 25-ի N 113-Ն որոշմամբ սահմանված՝ հարկային արտոնությունների համար հարկային մարմին դիմումներ ներկայացնելու ժամկետը և դրանով իսկ բարելավել Հայաստանի Հանրապետությունում հաշվառված մշտական հաստատությունների հարկային միջավայրը:
1. [bookmark: _GoBack]Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ (Պետական ֆինանսների կառավարման համակարգի բարեփոխումների 2019-2023թթ. գործողությունների ծրագիր). Նախագիծը բխում է Կառավարության 2021-2026 թվականների ծրագրի 6.8-րդ «Հարկաբյուջետային քաղաքականություն» մասով սահմանված քաղաքականության ուղղություններից, ըստ որի հարկային օրենսդրության բարելավման միջոցով կարևորվելու է ներդրողների համար արդար, ընկալելի և կանխատեսելի միջավայրի ձևավորումը:

